Қазақстан Республикасының Тұңғыш Президентінің идеялары мен бастамалары туралы 
2020 жылғы 6 ақпан                                                                   Нұр-Сұлтан қ.

Қазақстан халқы Ассамблеясының Мәжілістегі депутаттық тобының мүшелері Елбасы кітапханасында өткен Қазақстан Республикасының Тұңғыш Президенті – Елбасы Н.Ә. Назарбаевтың жасампаз идеялары мен жаһандық бастамаларына арналған  кітаптардың тұсаукесеріне қатысты.
Жиынға қатысушылардың назарына «Нұрсұлтан Назарбаев: көшбасшылық стратегиясы», «Біз білетін Елбасы», «Ядролық қарусыз әлемге бетбұрыс: Елбасы бастамалары», «Н.Ә.Назарбаевтың еуразиялық бастамалары: тарихы, қазіргі жағдайы және болашағы», «Мәңгілік Ел» идеясы: кеше, бүгін, ертең» атты кітаптар ұсынылды.
Іс-шарада бұл кітаптар бір арнаға тоғысады, Қазақстан Республикасының Тұңғыш Президенті – Елбасы Н.Ә. Назарбаевтың мемлекеттің қалыптасуы мен жан-жақты нығаюы, көпұлтты Қазақстан халқының ынтымақ-бірлігі, қоғамдағы тұрақтылық пен елдің рухани табысқа жетуі, дүние жүзінің алдыңғы қатарлы державаларымен әріптестік пен ынтымақтастық орнату және бейбіт ғалам жолындағы көпқырлы саяси қызметінің аса бай тәжірибесін көрсетуге арналғаны туралы айтылды. Басылымдардың тарихи мазмұндық тұрғыдан құндылығы атап өтілді.  
ҚР Парламенті Мәжілісінің депутаты Қ. Сұлтанов «Нұрсұлтан Назарбаев: көшбасшылық стратегиясы» атты екі бөлімнен тұратын құнды кітап туралы толғанды.  
– Жастарымыздың мемлекетшіл болып өсуі, мемлекетімізді қорғау мен сақтау, ұлттық қауіпсіздіктің мағынасын түсінуі – мемлекеттің тұлғасына байланысты. Бүгін оқырмандарына жол тартқалы отырған кітаптардағы деректер тәуелсіздіктің қасиеттілігін көрсетіп, оның бағасы мен қадірін білдіреді. Осындай шығармаларды кеңінен насихаттау – баршамыздың міндетіміз. Бұл – рухани қорымызға қосылып жатқан зор дүние,-деді депутат.  
Елбасы Кітапханасының баспасөз қызметінің ақпараты бойынша, бұл басылымдардың барлығы Тұңғыш Президенттің серіктесі, Елбасы Кеңсесінің басшысы, профессор М.Б.Қасымбековтың жетекшілігімен «Қазақстан Республикасының Тұңғыш Президенті – Елбасы Н.Ә. Назарбаев: мемлекеттік басқару стратегиясы және көшбасшы феномені» ғылыми бағдарламасы аясында дайындалды.
